
INFORME 

Área intervención 

Nº ref.: 19/06/2012 

(MLD/mmv) 

Asunto: Contas anuais da Sociedade Urbanística Provincial S.A, 

exercicio 2011 

Dª. Mónica Legaspi Díaz, Interventora da Excma. Deputación Provincial de Ourense e 

polo tanto da Sociedade Urbanística Provincial S.A (URBAOURENSE), en aplicación do 

artigo 212 do Real Decreto Lexislativo 2/2004, de 5 de marzo, polo que se aproba o Texto 

Refundido da Lei Reguladora das Facendas Locais, ten o deber de formular as Contas 

Anuais e en base ao mesmo emite o seguinte informe. 

 

NORMATIVA APLICABLE 

 

- Real Decreto Lexislativo 2/2004, de 5 de marzo, polo que se aproba o Texto 

Refundido da Lei Reguladora das Facendas Locais, concretamente os seus artigos 

208 a 212 (TRLFL, en adiante). 

- Lei 5/1997, de 22 de xullo, de Administración Local de Galicia, concretamente o 

seu artigo 212 (LALGA, en adiante). 

- Real Decreto 500/1990,  de 20 de abril, polo que se desenrola o Título VI do 

TRLRFL, RD Lei  

- Lei 47/2003, de 26 de novembro, Xeral Orzamentaria, o seu artigo 119.3 (LGP, en 

adiante). 

- Lei 7/1985, de 2 de abril, reguladora das Bases do Réxime Local, artigo 116 (LBRL, 

en adiante). 

- Real Decreto 1514/2007, de 16 de novembro polo que se aproba o Plan Xeral de 

Contabilidade.  

INFORME 

Primeiro: O artigo 200.1 do TRLFL establece que as Entidades Locais e os seus 

Organismos Autónomos quedan sometidos ao réxime de contabilidade pública nos termos 

establecidos en dita Lei. O punto 2 de dito artigo dispón que as sociedades mercantís en 

cuxo capital teñan participación total ou maioritaria as entidades locais estarán igualmente 

sometidas ao réxime de contabilidade pública, sen prexuízo de que se adapten ás 

disposicións do Código de Comercio e demais lexislación mercantil e ao Plan Xeral de 

Contabilidade vixente para as empresas españolas. 

 

O réxime de contabilidade pública ao que están sometidas as Entidades Locais ten como 

fin último a obriga de render contas das súas operacións, e o mecanismo previsto polo 

TRLFL  para cumprir esta obriga é a Conta Xeral. Así, segundo o artigo 208 do TRLFL “as 

entidades locais, á terminación do exercicio orzamentario, formarán a conta xeral, que porá de manifesto a 

xestión realizada nos aspectos económico, financeiro patrimonial e orzamentario.” Do anterior caberá 

concluír que a Conta Xeral non se limita a ser o instrumento que teñen as Entidades Locais 

para cumprir a obriga formal de render contas, senón que constitúe o mecanismo que pon 

de manifesto a xestión realizada nos aspectos económico, financeiro, patrimonial e 

orzamentario apuntados. Permite, así mesmo, controlar o uso e destino dado aos fondos 

públicos, erixíndose, en definitiva, nun mecanismo de control. 

    

Segundo: Polo que respecta ao alcance do presente informe, cómpre aclarar que non se 

leva a cabo unha fiscalización  completa e detallada de todas e cada unha das operacións 

realizadas ao longo do exercicio, senón unha análise ceñida ás cifras agregadas derivadas 

dos Estados Financeiros  e Contables. De conformidade co disposto no artigo 223 do 

TLFL  “a fiscalización externa das contas e da xestión económica das entidades locais e de tódolos 

organismos e sociedades delas dependentes, é función propia do Tribunal de Contas, co alcance e condicións 

que establece a súa Lei Orgánica Reguladora e a súa Lei de Funcionamento.”  

  

Terceiro: A Conta Xeral das Entidades Locais, de acordo co art. 209.1 da Lei Reguladora 

das Facendas Locais (LRFL), aprobada por Real Decreto lexislativo 2/2004, de 5 de marzo, 

está integrada por: 

a) A da propia entidade. 

b) As dos organismos autónomos. 

c) As das sociedades mercantís de capital integramente propiedade das entidades 

locais.   

As contas anuais da propia entidade e dos seus organismos autónomos foron obxecto de 

informe específico, polo que este informe limítase ós estados e contas da Sociedade 

Urbanística provincial URBAOURENSE, que segundo establece o apartado 3 do artigo 

209, as contas serán as que deban elaborarse de acordo coa normativa mercantil. 

 

  Cuarto:  A terceira parte do Plan Xeral de Contabilidade contén as normas de elaboración 

das contas anuais, que comprenden: 

- O balance 

- A Conta de Perdas e Ganancias 

- O estado de cambios no patrimonio neto 

- A memoria 

Os cales teñen a finalidade de mostrar a imaxe fiel do patrimonio, da situación financeira e 

dos resultados da empresa. 

 

Quinto: Ao presente informe se adxunta o Balance, a Conta de perdas e ganancias, o 

Estado de cambios no patrimonio neto e a Memoria, segundo os modelos e co contido 

regulado na terceira parte “Contas Anuais”, do Plan Xeral de Contabilidade aprobado polo 

Real Decreto 1514/2007. 

 

Sexto: Polo que respecta ao procedemento e tramitación da Conta Xeral sinalar que o 

artigo 34.1.f) da LBRL atribúe ao Presidente da Entidade Local a competencia de rende-la 

Conta Xeral. Do mesmo xeito se atribúe esta competencia no artigo 212.1 do TRLRFL, 

según o cal os estados e contas das sociedades mercantís cuxo capital pertenza 

integramente á entidade local, rendidas e propostas inicialmente polos órganos 

competentes destes, serán remitidas á entidade local antes do día 15 de maio do exercicio 

seguinte a que corresponda. 

O artigo 116 da mesma Lei establece que as contas anuais se informarán antes do 1 de 

xuño pola Comisión Especial de Contas da entidade local ao obxecto de sometelas a 

información pública con carácter previo á aprobación polo Pleno. 

Pola súa banda o TRLRFL, no seu artigo 212.2 sinala que a Conta Xeral será formada pola 

Intervención. 

A Conta Xeral, co informe da Comisión Especial de Contas, será exposta ao público polo 

prazo de quince días (15) durante os cales e oito días (8) máis, os interesados poderán 

presentar as reclamacións, reparos ou observacións que estimen pertinentes. Examinados 

estes pola Comisión Especial de Contas e practicadas por ésta cantas comprobacións 

estimen precisas, emitirá novo informe. 

Acompañada dos informes da Comisión Especial de Contas e de todas as reclamacións e 

reparos formulados, a Conta Xeral someterase ao Pleno da Corporación para que, no seu 

caso, poida ser aprobada antes do 1 de outubro.  

A Conta Xeral, debidamente aprobada, remitirase ao Tribunal de Contas e ao Consello de 

Contas de Galicia antes do 15 de outubro do exercicio seguinte ao que corresponda. En 

calquera caso, tal e como se expón no preámbulo da Instrución de Contabilidade, e a 

diferenza do que acontecía coa Instrución anterior, tan só deberá remitirse ao Consello de 

Contas os estados que conforman a Conta Xeral e a documentación xustificativa integrada 

polos Xustificantes de Tesourería. 

 

Sétimo: Parece oportuno, chegados a este punto, facer as seguintes observacións do 

contido das contas individuais integrantes da Conta Xeral da Deputación Provincial de 

Ourense do exercicio 2011. 

 

A) BALANCE DE SITUACIÓN. 

O balance representa a situación económica e financeira da entidade no momento da 

formalización do mesmo e confeccionado ao peche do exercicio económico, será o 

inventario de apertura da contabilidade ao inicio do ano seguinte. Neste documento 

figuran de forma separada o activo, pasivo e patrimonio neto. 

O total do Activo e do Pasivo da entidade local ascende a 22.320.911,83 € 

B) CONTA DE PERDAS E GANANCIAS 

A conta de perdas e ganancias recolle o resultado do exercicio, separando debidamente os 

ingresos e os gastos imputables á mesma. Este estado financeiro cuantifica o beneficio ou 

perda da empresa e describe a súa formación. A Sociedade Urbanística obxecto do presente 

informe incurriu, no exercicio 2011, nunhas perdas por valor de 117.875,03 euros. 

  

C) ESTADO DE CAMBIO NO PATRIMONIO NETO 

No estado de cambio no patrimonio neto analízanse as distintas variacións que sufre a 

citada masa patrimonial durante o exercicio económico debido a alteracións producidas nos 

elementos patrimoniais que a compoñen. No caso de Urbaourense non houbo ningunha 

variación no patrimonio neto, producíndose unicamente axustes no mesmo polo importe 

das reservas e dos resultados dos exercicio anteriores e do actual. 

 

D) MEMORIA  

A memoria completa e amplía a información contida nos outros documentos que integran 

as contas anuais. Neste documento coméntase o contido do balance de situación, da conta 

de perdas e ganancias e do estado de cambios no patrimonio neto, co obxecto de facilitar a 

súa correcta interpretación, de modo que se poida obter unha información clara e razoable 

da situación económica e financeira da entidade e dos resultados alcanzados no exercicio. 

 

Oitavo.-  Os estados e contas anuais son o reflexo contable da realidade económico -

patrimonial, que debe ser o máis fiel posible, e en tanto non se observa nada que desvirtúe 

iso de xeito suficiente para impedi-la súa aprobación, infórmase esta en sentido favorable. 

 

A Comisión Especial de Contas á hora de informar e o Pleno provincial decidirán o máis 

convinte. 

Ourense, a 19 de xuño de 2012 

A Interventora, 

 

Asdo. Mónica Legaspi Díaz 


